КОМИ РЕСПУБЛИКАЛӦН ОЛАНПАС

“Коми Республикаын инӧд торкалӧмъясысь ӧлӧдан
юкӧнын ӧткымын юалӧм йылысь” Коми Республикаса
Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн                                        2017 вося вӧльгым тӧлысь 23 лунӧ 


	  1 статья. Пыртны “Коми Республикаын инӧд торкалӧмъясысь ӧлӧдан юкӧнын ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2016, 21 №, 322 ст.) татшӧм вежсьӧмъяс:
1. Оланпас нимсӧ гижны тадзи:
“Коми Республикаын инӧд торкалӧмъясысь ӧлӧдан
[bookmark: __DdeLink__958_1045682325]юкӧнын торъя юалӧмъяс ладмӧдӧм йылысь”.
	2. 1 статьяса медводдза абзацын “ӧткымын юалӧм” кывъяс вежны “торъя юалӧмъяс” кывъясӧн.
	3. 2 статьяӧ “Коми Республикаса Каналан Сӧвет,” кывъяс бӧрын содтыны “Коми Республикаса Юралысь,” кывъяс.
	4. 3 статьяса 2 пункт гижны тадзи:
	“2) инӧд торкалӧмъясысь ӧлӧдан юкӧнын мукӧд уджмог Россия Федерацияса оланпастэчас да Коми Республикаса оланпастэчас серти.”.
	5. Содтыны татшӧм сюрӧса 31 статья:
	“31 статья
	Коми Республикаын инӧд торкалӧмъясысь ӧлӧдан юкӧнын Коми Республикаса Юралысьлӧн уджмогъясӧ пырӧны:
	1) аслас компетенцияын инӧд торкалӧмъясысь ӧлӧдан юкӧнын нормативнӧй да инӧд боксянь ладмӧдӧм;
	2) Коми Республикаын урчитӧм удж юкӧнын инӧд торкалӧмъясысь ӧлӧдан юкӧнын канму политика збыльмӧдӧмын участвуйтӧм;
	3) инӧд торкалӧмъясысь ӧлӧдан юкӧнын мукӧд уджмог Россия Федерацияса оланпастэчас да Коми Республикаса оланпастэчас серти.”.
	6. 4 статьяын:
	1) 1 юкӧнын:
	а) содтыны татшӧм сюрӧса 11 пункт:
	“11) аслас компетенцияын инӧд торкалӧмъясысь ӧлӧдан юкӧнын нормативнӧй да инӧд боксянь ладмӧдӧм;”;
	б) содтыны татшӧм сюрӧса 41 пункт:
	“41) социальнӧя могмӧдан организацияясӧн пикӧ воӧм йӧзӧс, сы лыдын найӧс, кодъяс вӧдитчӧны наркотик средствоясӧн да психотропнӧй веществоясӧн оз медицинскӧй могъясын, социальнӧя реабилитируйтӧмын отсӧг сетан пӧрадок урчитӧм;”;
	в) 8 пункт гижны тадзи:
	“8) инӧд торкалӧмъясысь ӧлӧдан юкӧнын мукӧд уджмог Россия Федерацияса оланпастэчас да Коми Республикаса оланпастэчас серти.”;
	2) 2 юкӧн гижны тадзи:
	“2. Тайӧ статьялӧн 1 юкӧнса 41, 5 пунктъясӧн урчитӧм уджмогъяссӧ збыльмӧдӧ Коми Республикаса Веськӧдлан котыр ачыс либӧ Коми Республикаса сыӧн уполномочитӧм олӧмӧ пӧртысь власьт органъяс.”;
	3) содтыны татшӧм сюрӧса 3 юкӧн:
	“3. Коми Республикаын инӧд торкалӧмъясысь ӧлӧдан юкӧнын Коми Республикаса олӧмӧ пӧртысь власьт органъяслӧн уджмогъясӧ пырӧны:
	1) Коми Республикаын урчитӧм удж юкӧнын инӧд торкалӧмъясысь ӧлӧдан юкӧнын канму политика збыльмӧдан мероприятиеяс нуӧдӧм;
	2) инӧд торкалӧмъясысь ӧлӧдан юкӧнын Коми Республикаса канму уджтасъяс дасьтӧм да збыльмӧдӧм;
	3) инӧд торкалӧмъясысь ӧлӧдӧм нуӧдсьӧ ӧлӧдана уджӧн, кутшӧмӧс индӧма тайӧ статьяса 1 юкӧнлӧн 6 пунктын;
	4) инӧд торкалӧмъясысь ӧлӧдан мукӧд мераӧн вӧдитчӧм, кутшӧмӧс урчитӧма федеральнӧй оланпасъясӧн да Коми Республикаса оланпасъясӧн;
	5) инӧд торкалӧмъясысь ӧлӧдан юкӧнын мукӧд уджмог Россия Федерацияса оланпастэчас да Коми Республикаса оланпастэчас серти.”.
	7. Содтыны татшӧм сюрӧса 41 – 43 статьяяс:
	“41 статья
	Коми Республикаса олӧмӧ пӧртысь власьт органъяс инӧд торкалӧмъясысь ӧлӧдан юкӧнын канму политика збыльмӧдӧм могысь дасьтӧны инӧд торкалӧмъясысь ӧлӧдан юкӧнын Коми Республикаса канму уджтасъяс Россия Федерацияса сьӧмкуд оланпастэчаслӧн да стратегическӧя планируйтан юкӧнын Россия Федерацияса оланпастэчаслӧн корӧмъяс серти.

	42 статья
	Йӧзӧс юӧртан средствоясын, мыйясӧс учредитысьясӧн лоӧны  Коми Республикаса канму власьт органъяс, кодъясӧс индӧма тайӧ Оланпаслӧн 2 статьяын, йӧзӧс юӧртан средствояс йылысь Россия Федерацияса оланпастэчас серти йӧзӧдӧны инӧд торкалӧмъясысь ӧлӧдан юкӧнын удж йылысь материалъяс.

	43 статья
[bookmark: __DdeLink__198_1231936245]	Коми Республикаса канму власьт органъяс, кодъясӧс индӧма тайӧ Оланпаслӧн 2 статьяын, асланыс компетенцияын нуӧдӧны инӧд торкалӧмъясысь ӧлӧдан юкӧнын мониторинг Россия Федерацияса Веськӧдлан котырӧн урчитӧм пӧрадокын.”.

	2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
	Коми Республикаса Веськӧдлан котырлы примитны нормативнӧй инӧда актъяс, мыйяс могмӧдӧны тайӧ Оланпас збыльмӧдӧмсӧ.

Коми Республикаса Юралысь                                                     С.А. Гапликов

Сыктывкар
2017 вося ӧшым тӧлысь 7 лун

